Nafarroako Parlamentuko Mahaiak, 2010eko maiatzaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Román Felones Morrás jaunak aurkeztutako galdera, Vianako Printzea Erakundea-Kultura eta Turismo Departamentuaren deialdiei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Vianako Printzea Erakundea-Kultura eta Turismo Batzordean izapidetzea.

Iruñean, 2010eko maiatzaren 3an

Lehendakaria: Elena Torres Miranda

GALDERAREN TESTUA

Socialistas del Parlamento de Navarra parlamentu-taldeari atxikitako foru parlamentari Román Felones Morrás jaunak, Legebiltzarreko Erregelamenduko 186. artikuluan eta hurrengoetan xedatuaren babesean, ondoko galdera aurkeztu du, dagokion batzordean ahoz erantzuteko:

Zioen azalpena

2009ko otsailaren 4an, Nafarroako Parlamentuko Kultura eta Turismo Batzordeak aho batez onetsi zuen PSN-PSOEk aurkezturiko mozio bat, zeinak honakoa baitzioen:

“1. Nafarroako Parlamentuak Nafarroako Gobernua premiatzen du urte bakoitzeko martxoaren 31 baino lehen egin daitezen Kultura eta Turismo Departamentuaren deialdi guztiak, baldin eta instituzio, erakunde edo pertsonak ukitzen badituzte.

2. Kultura eta Turismo Departamentuak, kasu berezietan, deialdiren bat geroratu ahalko du, betiere haren berezitasuna dela-eta beharrezkoa bada eta hori justifikatzeko arrazoiak argi azaldu ondoren”.

Geroago, Legebiltzarreko Osoko Bilkurak erabaki bera hartu zuen Administrazioaren deialdi guztietarako. Kultura eta Turismo Departamentuan 2010eko deialdi guztiak argitaratzeko aurreikusitako epea jadanik bukatuta dagoenean, honakoa jakin nahi dugu:

Ahozko galderaren testua

• 2010erako aurreikusitako zer deialdi argitaratu dira martxoaren 31 baino geroago? Zer arrazoi daude atzerapen hori justifikatzeko?

• 2010erako aurreikusitako zer deialdi ez dira oraindik argitaratuak izan galdera egin den egunerako? Zer arrazoi daude atzerapen hori justifikatzeko?

• 2010erako aurreikusitako zer deialdi ez dira oraindik argitaratuak izan bilkura hau egiten den egunerako? Zer arrazoi daude atzerapen hori justifikatzeko?

Iruñean, 2010eko apirilaren 29an

Foru parlamentaria: Román Felones Morrás

